
Ein løgin niðurstøða, sum menninir, 
sum stjórna landsins pensjónstrygg­
ingum – og landsstýrismaðurin, 
koma til: At verja tað, at kvinnur 
skulu hava minni pensjónsútgjaldi 
enn menn.

Sikkin nakað bullshit, áttu vit 
bart út at sagt. Tí tað er nakað for­
ferdiligt fjas at koma við, at kvinnur 
skulu hava lægri útgjald, enn menn 
fáa, tí tær liva longri og tí tilsamans 
fáa eins nógv.

Onkrir menn gerast 100 ára gaml­
ir. Og onkrir menn gerast bara 70 
ára gamlir. Teir kosta ikki tað sama. 
Á sama hátt er tað við kvinnum. 
Summar blíva 100, og summar blíva 
ikki. Men tað kann ikki vera eitt kri­
terii fyri at siga, at kvinnur skulu 

hava eitt lægri tryggingarútgjald, 
enn menn, tí tær liva longri. So skuldi 
tað sama verið við fólkapensjónini 
og við samhaldsfasta. Men soleiðis 
er ikki.

Tað er ikki av ongum, at ES hevur 
broytt reglarnar, so slíkur mismunur 
ikki er lógligur.

Sjálvandi kunnu tryggingarfeløg­
ini broyta hetta, og sjálvandi kann 
Løgtingið eisini gera tað. Alt annað 
er fjas.

Tá tryggingarstjóri í Degi og Viku 
tosar um »vanda fyri rationellari 
spekulation«, so er hann í so krea­
tivur, um hann meinar, at vanligi 
tryggingartakarin fer at spekulera 
– tí valla er tað so. Heldur vendir píl­
urin hinvegin, at tryggingarfeløgini 

og bankarnir hava »konstruktivar 
spekulatiónir« mótvegis trygginga­
rtakaranum, sum ikki hevur ann­
að val enn at góðtaka tað, sum sagt 
verður. Og tíbetur fyri tryggingar­
feløgini, so er vanligi tryggingartak­
arin so bláoygdur, at hann ikki hev­
ur ánilsi fyri, hvørji rættindi hann 
hevur, og ger heldur einki fyri at 
finna út av tí. Pensjón er nakað, sum 
fólk fara at hugsa um alt ov seint.

Men tað er løgið, at vit framveg­
is í 2020 hoyra menn siga, at tað er 
í ordan at gera mun og kvinnum og 
monnum vegna longdina á lívsæv­
ini. Hví ikki gloyma alt um kynið og 
bara hugsa um fólk? Um kvinnur 
og menn sum gjalda tað sama inn í 
somu tryggingarskipan?

Um tryggingarfeløgini vilja, so 
kunnu tey við einum pennastroki 
broyta hendan ójavnan. Alt annað 
er tað reina humbukk. Og um lands­
stýrismaðurin vil, so kann hann 
eisini lættliga broyta hetta. Men 

hann má so fyrst viðganga, at hann 
ikki visti um hendan ójavnan, sjálvt 
um hann hevur sitið í eini pensjóns­
bólki í átta ár og ikki orkar tankan 
um at byrja av nýggjum.

Tað snýr seg nú ikki um, hvørt 
tað er strævið hjá einum landsstýr­
ismanni at hoyra um trygging aftur, 
ella um ein tryggingarstjóri er bang­
in fyri konstruktivari spekulation. 
Tað snýr seg púra einfalt um javn­
rættindi millum kvinnur og menn. 
Punktum. At broyta tað er enn eitt 
problem fyri summar menn.

Eru tað ikki tryggingarfeløg, 
sum spekulera konstruktivt?

KONSTRUKTIVA SPEKULATIÓNIN

USA tekur undir 
við átaki at 
planta 1.000 
milliardir trø, 
sigur Donald 
Trump

Amerikanski forsetin, Don­
ald Trump, tók í røðu á ein­
um búskaparligum topp­
fundi í Sveis frástøðu frá 

veðurlagsstríðsfólki um 
»dómadagsspádómar«.

– Hetta er ikki tíðin til 
pessimismu –men til opti­
mismu, segði Donald Trump 
í eini røðu á fundi í Heimsins 
Búskapar Forum í Davos í 
Sveis. 

Hann legði hinvegin dent 
á, at USA tekur undir við 
uppskotinum á fundinum í 
sveiska fjallabýnum. Átakið 
snýr seg um at planta 1.000 
milliardir trø. 

Røðan hjá amerikanska 
forsetanum snúði seg um 
búskaparframgongdina hjá 
USA. Hann helt røðu sam­
stundis við, at eitt søguligt 
ríkisrættarmál ímóti honum 
byrja í Senatinum í Washing­
ton –fleiri túsund kilometrar 
burtur frá lítla alpubýnum í 
Sveis.
/ritzau/Reuters

Hóskvøldið klokkan 19 bjóð­
ar Heðin Zachariassen borg­
arstjóri í Sunda kommunu 
vælkomin til ADHD Rund­
ferðina, ið hesaferð verður í 
Eydnuni á Oyrarbakka. 

Tað verða Tormóður Stórá 
psykiatari á Psykiatriska 
Deplinum og Rókur av Fløt­
um Jespersen psykologur á 
Barnapsykiatriini, ið eru av 
fremstu fakfólkum innan 
økið, sum fara at greiða frá 
ávikavist um vaksin og børn 
við ADHD.  

Bára Silvansdóttir sigur 
frá, hvussu tað er at fáa stað­
fest ADHD sum vaksin og 
Bjørg Dam, sum hevur barn 
við ADHD, sigur sína søgu og 
um torføru valini.

Tiltakið er ein liður í upp­
lýsing um ADHD og forklárar 
avbjóðingarnar hjá fólkum 
við ADHD. Við at skilja or­
søkirnar ber til at hjálpa og 
tillaga, soleiðis at bæði børn 
og vaksin við ADHD kunna 
mennast og fáa eina munandi 
betri lívsgóðsku. 

Tiltakið er fyri fólkum við 
ADHD, avvarandi og fakfólk­
um og verður hósdagin 23. 
januar kl. 19-21.45 í Eydnuni á 
Oyrarbakka. 

Øll, sum vilja stuðla ar­
beiðinum frama fyri ADHD 
kunna tekna seg sum lim.  

Tað er ADHD-felagið í 
góðum samstarvið við Sunda 
kommunu, ið skipar fyri.

ADHD rundferð í 
Eysturoy í morgin

Trump vísir aftur dómadags­
spádómar hjá umhvørvisfólki

Donald Trump, forseti, heiðrar búskaparligu framgongdini hjá USA í røðu á toppfundi í 
Heimsins Búskaparliga Forum í Davos
Jonathan Ernst/Reuters

